
ப⁴க்தைகாந்தவஶம்வதே³ந ப⁴வதேம் ஸங்குப்யதா வேத்ஸி ய-
ந்மார்கண்டே³யமுபத்³ரவந்புரபி⁴தா³ நிர்பே⁴த்ஸ்யஸே வக்ஷஸி ।
ஸ ஸ்வாமீ மம ஶங்கர: ஶமந தே த³ர்பம் விநேதா புந:
யந்மாமந்திமது³ர்த³ஶாக³தமிவ ப்ரத்யேஷி பர்யேஷி ச ॥ 1॥
அஶ்ராந்தம் ப்ரப⁴வாப்யயக்ரகசயோரஶ்ராந்தராபீடி³தம்
ப⁴த்³ரம் பா⁴வி ஜநுர்ப⁴விஷ்யதி புநஶ்ஶர்மேதி சிந்தாயதம் ।
பர்யாவ்ரு’த்தமித³ம் ஜக³த்பரிம்ரு’ஶந் ஸம்ஸாரசக்ரே ப்⁴ரு’ஶம்
ஸந்த்ரஸ்தஶ்ஶரணாக³தோऽஸ்ம்யஶரணோ ம்ரு’த்யுஞ்ஜய த்வாமஹம் ॥ 2॥
யாவத்ஸைரிப⁴வாஹநம் ஸரப⁴ஸாऽதி⁴க்ஷேபரூக்ஷாநநம்
ப³த்³த⁴ப்⁴ரூகுடிது³ர்நிரீக்ஷவிகடத்⁴வஸ்தாக்ஷமீக்ஷே த்ரஸந் ।
தாவத்த்வாமகலங்கசந்த்³ரஸுப⁴க³ஸ்மேராநநாம்போ⁴ருஹம்
பஶ்யேயம் வ்ரு’ஷபா⁴தி⁴ரூட⁴முமயா ஸாநந்த³மக்³ரேஸரம் ॥ 3॥
காயேஷு வ்யத²மாநமர்மஸு கபே² கண்டோ²பரோதோ⁴த்³யதே
ஸீத³த்³வ்ரு’த்திஷு சேந்த்³ரியேஷு மநஸி வ்யாமோஹமாஸேது³ஷி ।
பர்யஸ்தே பி⁴ஷகு³த்தமை: பரிஜநே பா³ஷ்பாகுலாக்ஷே பரம்
பஶ்யேயம் பரமேஶ தே பத³யுக³ம் நாஹம் பரேதாதி⁴பம் ॥ 4॥
பை⁴ஷஜ்யாத்³பி⁴ஷஜி ஸ்தி²தே பரிஜநே பர்யாகுலாக்ஷே ப்⁴ரு’ஶம்
த்ருட்யந்மர்மணி வர்ஷ்மணி ப்ரதிப⁴யே காலே ஸமாஸீத³தி ।
உத்க்ராந்திஶ்ரமமுத்³ப³ணம் ப்ரஶமயந்நுத்துங்க³ஸத்புங்க³வோ-
பாரூடோ⁴ ஜக³த³ம்பி³காஸஹசர:ஸ்யாந்மே புரஸ்தாந்ம்ரு’ட:³॥ 5॥
ஸம்ஸீத³த்யஸுபிஞ்ஜரே ப⁴யப⁴ரக்லாந்தாந்தரே ஜீவிதே
ப்ரத்யாஸீத³தி காலகிங்கரக³ணே சித்தே முஹுர்முஹ்யதி ।
அப்³ரஹ்மண்யரவஶ்ரவா ஸஹ த³யாஸாரைஸ்ஸமாஶ்வாஸயந்
மா பை⁴ஷீரிதி மாமுபைது ப⁴க³வாநாராது³மாகாமுக:॥ 6।
க்ரோதா⁴வர்திதலோசநே குடிலிதப்⁴ரூப⁴ங்க³ரௌ த்³ராநநே

ஸோல்லுண்ட²ஸ்பு²ரிதாத⁴ரே ஸரப⁴ஸம் காலே ஸமாஸீத³தி ।
ஸந்த்ராஸவ்யதி²தாந்தரஸ்ய மம ஸந்த்ராணாய ஸந்நஹ்யதே
ஶம்போ⁴ தே த்ரிபுராந்தகாந்தக ஹரேத்யுஜ்ஜ்ரு’ம்ப⁴தாம் காஹலீ ॥ 7॥
அந்வஞ்சத்³த்³ருஹிணாதி³கார்யநியமவ்யாஸங்க³பா⁴ஜி த்வயி
ப்ரத்யாஸந்நக்ரு’தாந்த கிங்கரப⁴யக்லாந்தே நிதாந்தம் மயி ।
ஶ்ரீம்ரு’த்யுஞ்ஜய ஶங்கராந்தகரிபோ தே³வேத்யுதா³ரத்⁴வநி:
ஶம்போ⁴ தே ஜயகாஹலீ யமப⁴டத்ராஸாய ஸஞ்ஜாயதாம் ॥ 8॥
மத்க்ஷேமாய தவௌபவாஹ்யவ்ரு’ஷப⁴க்³ரைவேயக⁴ண்டாத்⁴வநா-
வாராத³ஞ்சதி வஞ்சிதாந்தகப⁴ய: ப்ரேக்ஷேய ஸாக்ஷாத³ஹம் ।
வித்ராஸத்³ருதஸைரிப⁴ம் விநிபதத்³விப்⁴ராந்தஸைந்யாகுலம்
விஸ்ரஸ்தாகி²லஶஸ்த்ரமந்தகசமூமந்வக்³யமம் வித்³ருதாம் ॥ 9॥
மர்மாணி வ்யத²யந்து கா³ட⁴குபிதா நிஸ்ஸந்தி⁴ப³ந்தா⁴நி மே
வ்யாகர்ஷந்த்வஸுபஞ்ஜரம் யமப⁴டா: பாஶைர்த்³ரு’ட⁴ம் பாஶிதம் ।
ஸந்தாம்யந்து மமேந்த்³ரியாணி ஸகலாந்யந்தே பரம் தே விபோ⁴
சேதஶ்சும்ப³து காலமாதி²சரணம் த்வாமம்பி³கார்தா⁴ஸநம் ॥ 10॥
நித்யம் யோ நியத: பட²த்யவஹிதோ ம்ரு’த்யுஞ்ஜயாக்²யஸ்தவம்
த்⁴யாயந்நாத்மநி ஸுப்ரஸந்நவத³நாம்போ⁴ஜை ப⁴வாநீபதிம் ।
நிர்தூ⁴தாபம்ரு’திஸ்ஸ ஜீவதி சிராத³ந்தே ச ம்ரு’த்யுஞ்ஜயம்
ஸாக்ஷாத்க்ரு’த்ய மஹீயதே ஶிவபதே³ நிஶ்ஶோகமோஹே ஸுக²ம் ॥ 11॥
ஶ்ரீராமப⁴த்³ரயோகீ³ந்த்³ரசரணாம்பு³ஜரேணுநா ।
க்ரு’ஷ்ணாநந்த³யதீந்த்³ரேண க்ரு’தம் ம்ரு’த்யுஞ்ஜயாஷ்டகம் ।
இதி க்ரு’ஷ்ணாநந்த³க்ரு’திஷு ம்ரு’த்யுஞ்ஜயாஷ்டகம் ஸம்பூர்ணம் ॥

